
 

 

Fundarboð  
vegna hluthafafundar Heimavalla hf. 

Stjórn Heimavalla hf. boðar til hluthafafundar félagsins þann 8. júní 2018 n.k kl. 09:00 á Hilton 
Reykjavík Nordica, Suðurlandsbraut 2, 108 Reykjavík í  fundarsal H 

Dagskrá fundarins verður eftirfarandi: 

1. Setning fundarins, kosning fundarstjóra og fundarritara. 
2. Stjórnarkjör í stjórn Heimavalla hf. 
3. Önnur mál löglega fram borin. 
 

Mál sem ekki hafa verið greind í dagskrá hluthafafundar, er ekki unnt að taka til endanlegrar 
úrlausnar á fundinum nema með samþykki allra hluthafa félagsins en gera má um þau ályktun til 
leiðbeiningar fyrir félagsstjórn.  

Ofangreind dagskrá verður afgreidd í þeirri röð sem að ofan greinir nema annað verði ákveðið af 

fundarmönnum.  Endanlegar tillögur og dagskrá munu liggja á skrifstofu félagsins þremur vikum 

fyrir fund og er einnig að finna á heimasíðu Heimavalla hf. www.heimavellir.is/fjarfestar 

Aðrar upplýsingar 

Hluthafar, umboðsmenn og ráðgjafar þeirra hafa rétt til að sækja hluthafafundi í samræmi við 
reglur hlutafélagalaga. Umboðsmönnum ber að framvísa skriflegu og dagsettu umboði frá 
hluthafa.  Slíkt umboð getur lengst gilt í eitt ár frá dagsetningu þess. 

Atkvæðagreiðslur um þau mál sem eru á dagskrá hluthafafundar  verða einungis skriflegar á 

fundinum ef einhver atkvæðisbærra fundarmanna krefst þess. Þó skal stjórnarkjör jafnan vera skriflegt 

ef tillögur koma fram um fleiri stjórnarmenn en kjósa skal. Vakin er athygli á ákvæðum 18. gr. 

samþykkta félagsins um stjórn, þar sem fjallað er um kynjahlutföll innan stjórnar.  

Ekki verður hægt að greiða atkvæði með rafrænum hætti á fundinum. Hluthafar geta óskað eftir 
því að fá atkvæðaseðla senda til sín og skal skrifleg beiðni þar um hafa borist á skrifstofu félagsins, 
Lágmúla 6, 108 Reykjavík a.m.k fimm dögum fyrir auglýstan hluthafafund. 

Hluthafafundur er lögmætur án tillits til fundarsóknar ef hann er löglega boðaður. 

Hluthafar og umboðsmenn geta skráð sig á hluthafafundinn á fundarstað frá kl. 08:30 á 
fundardegi. 

Tilkynningar um framboð til stjórnar skal senda á fjárfestatengil Heimavalla, 
erlendur@heimavellir.is, og lýkur tilkynningarfrestinum fimm sólarhringum fyrir 
hluthafafundinn, nánar tiltekið sunnudaginn 3. júní klukkan 09:00. Framboðseyðublað má finna 
á vefsíðu félagsins www.heimavellir.is/fjarfestar. Upplýsingar um frambjóðendur til stjórnar 
verða lagðar fram hluthöfum til sýnis í höfuðstöðvum eigi síðar en tveimur dögum fyrir aðalfund 
auk þess sem þær verða aðgengilegar á vefsíðu félagsins www.heimavellir.is/fjarfestar.  

Fundargögn verða afhent á fundarstað. 

Reykjavík, 17. maí 2018. 

Stjórn Heimavalla hf. 

